
Broj: 01-011/25 

Kakanj, 10.02.2025.godine 

 

OPĆINA KAKANJ 

OPĆINSKI NAČELNIK 

OPĆINSKO VIJEĆE 

 

Predmet: Informacija o radu Udruženja „Razvojni centar općine Kakanj“ za period januar-

decembar 2024. godine 

Poštovani, 

ovim putem Vam podnosim informaciju o radu i aktivnostima Udruženja Razvojni centar 

općine Kakanj za period od 01.01.2024. godine do 31.12.2024. godine obuhvaćajući ključne 

aspekte naše aktivnosti i postignuća koja su obilježila proteklo razdoblje.  

U godini koja je iza nas, Razvojni centar ostvario je zavidne rezultate, ističući se kao 

katalizator napretka i inovacija u našoj zajednici. Kroz predan rad, saradnju s relevantnim 

faktorima razvoja i strateško vođenje projekata, postigli smo značajan napredak u 

ostvarivanju ciljeva usmjerenih prema unapređenju ekonomskog, društvenog, i obrazovnog 

prosperiteta općine Kakanj. Ovaj izvještaj će vam pružiti uvid u konkretne aktivnosti koje su 

doprinijele postizanju rezultata, a također će naglasiti našu posvećenost održivom razvoju i 

unapređenju kvalitete života naših sugrađana. 

Finansije 

Udruženje Razvojni centar općine Kakanj je udruženje od posebnog značaja za općinu 

Kakanj, te shodno potpisanim ugovorima ima direktno finansiranje od strane Općine Kakanj. 

Prethodne godine, imali smo predviđeni budžet u iznosu od 36.000,00 KM. Izvještaji o 

utrošenim sredstvima po osnovu našeg predviđenog budžeta su dostavljeni Službi za privredu, 

urbanizam i zaštitu okoline Općine Kakanj. Ukupan iznos sredstava koji smo iskoristili za 

poslovanje u periodu 01/24-12/24 iznosi: 36.098,33 KM. Budžet je iskorišten za plate (plata 

direktora, kao jedinog uposlenika), za troškove održavanja kancelarije, knjigovodstvene 

troškove, hemijska sredstva za čišćenje i nabavku kancelarijskog materijala i sl. 

U nastavku možete vidjeti kratak tabelarni pregled utrošenih sredstava. 

Vrsta troška Iznos u KM 

Materijalni troškovi 2.339,49 

Plate i naknade 33.758,84 

Ostali troškovi / 

UKUPNO 36.098,33 

  

Poslovne aktivnosti 

Tokom protekle godine nastavili smo s predanim radom na realizaciji različitih razvojnih 

aktivnosti. Posebnu pažnju posvetili smo jačanju saradnje s privrednim subjektima općine 

Kakanj, što nam je omogućilo pripremu većeg broja uspješnih prijava za poticajne programe 

namijenjene nabavci opreme i podršci zapošljavanju. 

Obzirom na značajan iskorak koji je ostvaren u prethodnom periodu u saradnji s obrazovnim 

institucijama, naročito sa srednjim školama, i ove godine imali smo uspjeha i tako ponovo 

doprinijeli osiguranju dosad najvećeg iznosa grant sredstava u okviru aplikacija koje je 

Razvojni centar realizovao. Osim toga, dodatno smo intenzivirali saradnju s nevladinim 

organizacijama, čime smo se pozicionirali kao ključni akter u razvoju civilnog sektora.  

Naša kontinuirana saradnja s Općinom Kakanj ostala je na visokom nivou, potvrđujući našu 

posvećenost unapređenju lokalne zajednice. Također, ulagali smo u jačanje kapaciteta 

Razvojnog centra, unapređujući naše sposobnosti u svim segmentima projekt menadžmenta, 

dok smo istovremeno proširili mrežu partnerstava s međunarodnim organizacijama, 

ministarstvima, agencijama, komorama, privatnim subjetkima itd.. Ove aktivnosti doprinijele 

su održivosti organizacije, kao i njenom kontinuiranom rastu i razvoju. 

 

Projekti i drugi oblici direktne saradnje 

Privreda 

Javni pozivi Federalnog ministarstva razvoja, poduzetništva i obrta za 2024. Godinu 

- Javni poziv „Jačanje konkurentnosti malih i srednjih preduzeća“ 

Asistenciju u pripremi projektnih aplikacija smo pružili ka ukupno 2 (dvije) firme (d.o.o.) 

koje su aplicirale sa projektnim prijedlozima – Delibašić Poliuretani d.o.o., i SIM-KOMERC 

d.o.o.. 

Jedna aplikacija je  bila uspješna - Delibašić Poliuretani d.o.o. (80.740,00 KM), a ticala se 

nabavke opreme za proizvodne pogone.  

Ukupni iznos odobrenih sredstava za sufinansiranje je iznosio 80.740,00 KM.  

Javni pozivi Ministarstva privrede ZDK za 2024. godinu   

- Javni poziv za sufinansiranje (refundaciju) investicija kod obrta i subvencioniranju 

obavljanja djelatnosti prema Uredbi o zaštiti tradicionalnih i starih zanata 

Za ovaj Javni poziv pružili smo asistenciju u pripremi smo dvije (2) aplikacije za privredne 

subjekte sa područja općine Kakanj. Aplikacije su se odnosile na refundaciju troškova 

nabavke opreme u obrtima u firmama „LORD“  (6.864,97 KM), i Proizvodni obrt „HUREM“ 

(3.332,40 KM).  

Sa zadovoljstvom ističemo da su obe aplikacije bile uspješne, te ukupni iznos odobrenih 

sredstava za refundaciju troškova je iznosio 10.197,37 KM.  

- Javni poziv za prikupljanje zahtjeva za odabir korisnika refundacije finansijskih 

sredstava namijenjenih razvoju konkurentnosti privrede/gospodarstva 

Asistenciju u pripremi projektnih aplikacija smo pružili ka ukupno 2 (dvije) firme (d.o.o.) 

koje su aplicirale sa projektnim prijedlozima – PDVM Elektrovar d.o.o. (40.000,00 KM) , 

SIM KOMERC d.o.o. (23.505.30 KM).  Obe aplikacije su bile uspješne, te ukupni iznos 

odobrenih sredstava je iznosio 63.505,30 KM.  

- Javni poziv za prijavu malih i srednjih poduzeća kao korisnika inovacijske vaučer 

sheme - INTERA Tehnološki park 

U okviru  projekta BOOST kojeg podržava projekt “Inovacija i digitalizacija malih i srednjih 

poduzeća u Bosni i Hercegovini/EU4DigitalSME“, još krajem 2023. godine pripremili smo 1 

(jednu) aplikaciju za kompaniju SIM KOMERC d.o.o. Kakanj. Projekat podrazumjeva 

digitalnu transformaciju i integraciju poslovnih procesa. U toku 2024. godine, odobrena su 

sredstva po ovom Javnom pozivu u iznosu od 10.000,00 KM.  

- Fond za zaštitu okoliša - JAVNI POZIV za dodjelu sredstava iz budžetske podrške EU 

za provođenje mjera energijske efikasnosti u mikro, malim i srednjim preduzećima za 

2023. godinu JP BPEU MMSP 2023-1.. 

U okviru ovog Javnog poziva smo pružili asistenciju u pripremi aplikacije za dvije firme sa 

područja općine Kakanj.  

Naime, poslane su aplikacije za firmu Trako Company d.o.o. (traženi iznos sufinansiranja 

11.251,76 KM), te za firmu SIM.KOMERC d.o.o. Kakanj (traženi iznos sufinansiranja 

43.650,24 KM). Aplikacije su podrazumjevale sufinansiranje provođenja jedne ili više mjera 

energijske efikasnosti na objektima pomenutih kompanija – toplotna izolacija, zamjena 

stolarije, izgradnja fotonaponske elektrane za vlastite potrebe. 

U 2024. godini, odobrena su sredstva po ovom Javnom pozivu u iznosu od 54.902,00 KM. 

Također, u okviru poziva Fonda za zaštitu okoliša koji se odnosio na stambene objekte, 

pružili smo konsultacije povodom uslova apliciranja za 2 fizička lica. 

Jedna od upućenih aplikacija je bila uspješna, te su odobrena sredstva za toplotnu izolaciju 

privatnog objekta u iznosu od 5.000,00 KM. 

- Projekat „Pokreni svoj posao u Kaknju“ 

Za naš lokalni program samozapošljavanja pružili smo asistenciju 1 (jednom) subjektu u 

pripremi aplikacije, izradivši biznis plan i ostalu potrebnu dokumentaciju. U pitanju je subjekt 

Autoškola „Instruktorica Amila“ vl. Amila Čehajić.  Aplikacija je bila uspješna, te je 

ostvareno pravo na općinske poticaje za refundaciju troškova osnivanja, refundaciju poreza i 

doprinosa, te nabavku opreme.  

Također, pored programa „Pokreni svoj posao u Kaknju“, pomoć u pripremi aplikacije pružili 

smo prema kompanijama koje su aplicirale na Javni pozive Općine Kakanj -  Sufinansiranje 

troškova zapošljavanja  radnika“ (2 subjekta) Sve aplikacije su bile uspješne. 

- Ostali oblici saradnje sa privredom 

U okviru našeg redovnog poslovanja, jedna od „usluga“ koje pružamo prema budućim 

poduzetnicima jeste - asistencija u registraciji firme. Tako, u toku 2024. godine pomoć pri 

registraciji firme pružili smo ka ukupno 1 kompaniji - Autoškola „Instruktorica Amila“ vl. 

Amila Čehajić. 

Asistencija pri registraciji profila i barkodova u GS1 BiH 

U okviru pružanja podrške lokalnim privrednim subjektima, asistirali smo Samostalnom 

poljoprivredniku Mahmut Kadiću, poslovnom subjektu s područja općine Kakanj, u procesu 

registracije profila i formiranja barkodova za njegove proizvode u GS1 Bosne i Hercegovine. 

Ova aktivnost obuhvatila je savjetodavnu podršku, informisanje subjekta o značaju GS1 

standarda i prednostima korištenja jedinstvenih barkodova u trgovini i logistici, pripremu 

dokumentacije, pomoć u prikupljanju potrebnih podataka i ispunjavanju prijavne 

dokumentacije prema zahtjevima GS1 BiH, proces registracije – vođenje kroz postupak 

registracije profila i generisanja jedinstvenih GTIN kodova za proizvode, tehničku podršku –  

objašnjenje načina korištenja i implementacije barkodova na ambalaži proizvoda te njihovog 

unosa u poslovne sisteme. 

Zahvaljujući ovoj asistenciji, subjekt je uspješno završio registraciju, čime su njegovi 

proizvodi stekli mogućnost plasiranja na širem tržištu, uključujući prodaju putem većih 

trgovačkih lanaca i trgovina. Ova inicijativa doprinosi jačanju konkurentnosti lokalnog 

poslovnog subjekata i njihovoj integraciji u savremene tržišne tokove. 

Mini mentoring akademija Kakanj 

U okviru programa „Lokalni ekonomski razvoj u Bosni i Hercegovini“, koji implementira 

konzorcijum Caritas Švicarske i Niras, a finansira Vlada Švicarske, Razvojni centar Općine 

Kakanj je u saradnji sa Caritasom Švicarske i Općinom Kakanj organizovao Mini mentoring 

akademiju za kakanjske privrednike. 

Radionice uživo su održane 26. i 27. juna 2024. godine u VIP sali Općine Kakanj i bile su 

prilagođene različitim fazama razvoja poslovnih subjekata. Prvi dan bio je posvećen mladim 

privrednim subjektima, dok su drugog dana učestvovali zreli privredni subjekti. 

Cilj akademije bio je unapređenje poslovnih vještina i digitalne prisutnosti učesnika kroz 

savremene metode marketinga i inovacija. Učesnici su imali priliku da steknu znanja iz 

oblasti: 

- Digitalnog marketinga i kreiranja privlačnih profila na LinkedIn-u, TikTok-u i 

Instagram-u 

- Povezivanja s relevantnim poslovnim partnerima i proširenja tržišta 

- Istraživanja tržišta kroz inovativne metode 

- Objavljivanja plaćenih oglasa i korištenja disruptivnih marketinških tehnika 

Radionice je vodio Nermin Zejnilović, stručnjak za digitalni marketing i inovacije, koji je 

učesnicima pružio konkretne savjete i besplatne alate za unapređenje poslovanja. 

Nakon održanih radionica, Mini mentoring akademija nije završena, već je nastavljen 

individualni rad sa zainteresovanim poslovnim subjektima. Konsultant je nastavio pružati 

mentorsku podršku u narednim mjesecima, pomažući privrednicima u primjeni stečenih 

znanja i razvoju njihovih digitalnih strategija. Sa pojedinim učesnicima saradnja je i dalje u 

toku, kroz kontinuirane konsultacije i prilagođavanje strategija njihovim specifičnim 

potrebama. 

Ova aktivnost se pokazala izuzetno korisnom za lokalne privrednike, omogućavajući im da 

unaprijede svoje poslovanje i iskoriste potencijale digitalnog tržišta. Razvojni centar Općine 

Kakanj nastavit će sa sličnim inicijativama u cilju jačanja lokalne ekonomije i podrške 

privrednicima. 

Obrazovne institucije 

Krajem 2023. Godine, održali smo sastanak sa upravom Srednje tehničke škole „Kemal 

Kapetanović“ Kakanj, Gimnazije „Muhsin Rizvić“ Kakanj i direktoricom firme „Delibašić 

Poliuretani“ d.o.o. Kakanj, na kojem smo definisali projektni plan i aktivnosti, te počeli sa 

pripremom projektne aplikacije „Adaptacija i opremanje prostorija Srednje tehničke škole 

„Kemal Kapetanović“ Kakanj“. 

U toku 2024. godine izvršili smo pripremu projektne aplikacije (u potpunosti) „Adaptacija i 

opremanje prostorija Srednje tehničke škole „Kemal Kapetanović“ Kakanj“. Projekat je 

podrazumjevao potpuno renoviranje svih učionica i prostorija (zbornice, hodnika, toaleta) 

unutar zgrade Srednje tehničke škole, te nabavku novih stolova i stolica, nabavku modernih 

nastavnih pomagala i sl. Projektna aplikacija je predata prema Ministarstvu za obrazovanje, 

nauku, kulturu i sport ZDK – Vrijednost projekta  324.476,08 KM.  

Ponosno ističemo da je za ovaj projektni prijedlog odobren iznos od 300.000,00 KM u 

Budžetu Zeničko-dobojskog kantona. Projekat će biti implementiran u 2025. godini. Projekat 

će kao partneri podržati i privredni subjekti sa područja općine Kakanj.  

Ovo je ujedno i najveći iznos odobrenih grant sredstava, kada su u pitanju aplikacije na 

kojima je  do sada radio Razvojni centar, te nam je zadovoljstvo da smo bili dio ove razvojne 

priče u obrazovanju. 

Također, potaknuti dosadašnjom kvalitetnom saradnjom sa srednjim školama, tokom 2024. 

godine, održali smo više sastanaka sa upravom Mješovite srednje škole Kakanj, na kojima 

smo definisali projektni plan i aktivnosti, te pripremili projektnu aplikaciju „Adaptacija i 

opremanje SMART učionice u Mješovitoj srednjoj školi Kakanj. Naime, ovim projektom 

smo aplicirali prema Turskoj vojnoj misiji u Bosni i Hercegovini, te imamo namjeru aplicirati 

sa istim i prema ostalim donatorima, naravno uz podršku lokalne privrede.  

Nevladine organizacije 

Kada su u pitanju nevladine u toku prošle godine fokus smo stavili na pružanje usluga 

osnivanja novih organizacija, kao i inicijalnu pomoć nakon osnivanj. Također, nastojali smo 

ojačati i produbiti saradnju sa eminentnim organizacijama sa područja općine Kakanj, stvoriti 

mrežu partnerskih subjekata. 

Naše aktivnosti u ovom sektoru vezale su se za izradu osnivačkih akata, pripremu 

dokumentacije za osnivanje, upućivanje u nadležne institucije, izradu projektnih aplikacija, 

stvaranje partnerstava, održavanje edukacija, konsultiranje i pružanje savjeta. 

Naime, prethodne godine uspjeli smo da učestvujemo u osnivanju 2 (dvije) nove nevladine 

organizacije na području općine Kakanj. Asistenciju u osnivanju smo pružili smo Udruženju 

djece oboljele od dijabetesa tip 1 „Slatka djeca“, te Udruženju žena „Biser“ Kučići.  

Fondacija Muharem Berbić – U saradnji sa FMB, putem posredstva ove NVO nastojali smo 

pronaći više osoba sa invaliditetom, kako bi isti bili u mogućnosti iskoristiti poticajne 

programe. Obzirom da smo imali poteškoće u lociranju i kontaktiranju osoba sa invaliditetom, 

došlo se do zaključka da se u budućnosti treba raditi na formiranju neformalnog registra/liste 

osoba sa invaliditetom. 

Centar za podršku Roma „Romalen“ Kakanj – Obzirom da sa Romalen imamo potpisan 

Memorandum o saradnji u oblasti jačanja zapošljivosti ugroženih kategorija, u okviru projekta 

„Integralni pristup ka socijalnoj uključenosti“ (IASI), nastavili smo našu saradnju sa jednom 

od najaktivnijih kakanjskih NVO.  

Tokom 2024. godine u saradnji sa Romalen, u prostorijama Info centra općine Kakanj (u 

kojem se nalazi i kancelarija Razvojnog centra), kao održali smo 4 (četiri) edukativne 

radionice koje su se vezale za teme zapošljavanja i poduzetništva, na kojima je učestvovalo  

Također, pohvalićemo se i dobrom saradnjom u polju projektnog menadžmenta, tehničke 

podrške, zajedničkog nastupa, partnerstava i savjetovanja sa organizacijama poput Saveza 

poljoprivrednih Udruženja - Savez KAP, Crveni križ Kakanj, Udruženje osoba oboljelih od 

dijabetesa „Slatki život“ Kakanj itd. 

Općina Kakanj 

Sa lokalnom samoupravom smo i ove godine nastavili intenzivnu saradnju na polju 

ekonomskog razvoja, poticajnih programa, međunarodnih projekata.  

U protekloj godini nastavili smo učešće u provedbi aktivnosti sa Općinom Kakanj u okviru 

CARITAS-ovog projekta „Local economic developement (LED) – Lokalni ekonomski razvoj 

(LER)“.  

- Učešće na seminaru u okviru LER projekta – saradnja sa Caritasom Švicarske 

U okviru aktivnosti Lokalnog ekonomskog razvoja (LER) u Bosni i Hercegovini, u periodu 

od 16. do 20. septembra 2024. godine, direktor Razvojnog centra Općine Kakanj učestvovao 

je na seminaru održanom u hotelu Omorika, Crikvenica, Hrvatska. Seminar je organizovan s 

ciljem unapređenja ekonomske strategije projektnih klastera i finalizacije priručnika za 

dodjelu grantova, kao i razmjene iskustava i dobrih praksi sa predstavnicima BFC gradova 

Crikvenice i Rijeke. 

Seminar je okupio članove upravljačkih tijela LER projekta i predstavnike partnerskih općina, 

gradova i drugih relevantnih institucija. Tokom petodnevnog programa, učesnici su imali 

priliku da razmotre ekonomsku strategiju projektnih klastera i daju sugestije za njenu 

finalizaciju, pregledaju i komentarišu priručnik za dodjelu grantova, čime su doprinijeli 

kreiranju efikasnijeg i transparentnijeg procesa dodjele sredstava, učestvuju u studijskoj 

posjeti BFC gradovima Crikvenici i Rijeci, gdje su razmijenjene pozitivne prakse u lokalnom 

ekonomskom razvoju, kao i posjeti Ambasadi Bosne i Hercegovine u Zagrebu i prezentaciji 

čelnika Grada Zagreba, 

Poseban značaj imala je diskusija o primjeni ekonomskih strategija u lokalnim zajednicama, 

te prilagođavanje grant priručnika specifičnim potrebama učesnika. Kao rezultat učešća na 

seminaru, stekli smo dodatna saznanja o upravljanju ekonomskim klasterima i procesima 

dodjele bespovratnih sredstava, što će biti od ključnog značaja za dalji razvoj lokalne 

ekonomije. Također, kroz razmjenu iskustava sa predstavnicima BFC gradova identificirane 

su dobre prakse koje bi mogle biti implementirane u Kaknju. 

Razvojni centar Općine Kakanj će u narednom periodu nastaviti saradnju s projektnim 

partnerima i aktivno učestvovati u finalizaciji strateških dokumenata, osiguravajući da 

preporuke i sugestije iznesene na seminaru budu adekvatno integrisane. 

U okviru jačanja kapaciteta lokalnih institucija, predstavnici Razvojnog centra Općine Kakanj 

učestvovali su na seminarima organizovanim od strane Agencije za državnu službu, a 

finansiranim od strane Caritasa. Ovi seminari bili su fokusirani na unapređenje upravljačkih i 

administrativnih kapaciteta, s posebnim naglaskom na ekonomski razvoj, grantove i 

inovativne modele podrške preduzetnicima. Kroz razmjenu iskustava i primjenu novih znanja, 

stečene vještine će doprinijeti efikasnijem sprovođenju LER projekta i unapređenju lokalne 

poslovne klime. 

Tokom izvještajnog perioda održan je veći broj sastanaka s predstavnicima Caritasa u cilju 

koordinacije i unapređenja aktivnosti u okviru LER projekta. Fokus sastanaka bio je na 

definisanju ključnih koraka za realizaciju ekonomskih strategija projektnih klastera, 

prilagođavanju priručnika za dodjelu grantova potrebama lokalnih zajednica, te jačanju 

međusektorske saradnje. Kontinuirana komunikacija i saradnja s Caritasom omogućila je 

efikasniju implementaciju projekta, prilagođavanje programa potrebama privrednih subjekata 

te identifikaciju novih mogućnosti za podršku razvoju lokalne ekonomije. U narednom 

periodu se očekuje implementacija projekta LER koja znači i konkretnu podršku Caritasa u 

vidu donatorskih sredstava za različite razvojne aktivnosti. 

- USAID Inspire - Program podrške razvoju poslovnog sektora općine Kakanj 2024-

2027. 

Razvojni centar Općine Kakanj aktivno je učestvovao u izradi Programa podrške razvoju 

poslovnog sektora općine Kakanj 2024-2027, strateškog dokumenta usmjerenog na jačanje 

saradnje između općinskih vlasti i privatnog sektora. Program, razvijen u okviru 

USAID/INSPIRE Programa podrške zaštiti ljudskih prava, usklađen je sa strateškim ciljem 

unapređenja konkurentnosti i održivosti lokalne privrede. Kroz niz mjera, poput razvoja 

preduzetničke infrastrukture, podrške izvoznim preduzećima, povećanja broja zaposlenih 

putem samozapošljavanja i zapošljavanja te poboljšanja statusa nezaposlenih žena i teže 

zapošljivih kategorija, program ima za cilj stvaranje povoljnog poslovnog ambijenta i 

podsticanje ekonomskog rasta. 

U saradnji s općinskim vlastima, privrednim udruženjima i nevladinim sektorom, Razvojni 

centar nastavlja aktivnosti na unapređenju poslovnog okruženja, uključujući adaptaciju 

prostornih kapaciteta i infrastrukturna rješenja za privlačenje investicija. Program doprinosi 

ostvarivanju Strategije razvoja Općine Kakanj 2021-2027, s fokusom na povećanje 

zaposlenosti, jačanje komunikacije između poslodavaca i općinske uprave, olakšavanje 

pokretanja biznisa te bolju promociju lokalnih preduzetnika i poljoprivrednih proizvođača. 

- Coworking prostor 

Kao jedan od najbitnijih projekata za Razvojni centar u prethodnom periodu - Projekt 

uspostave coworking prostora u Kaknju, je inicijativa koja je namijenjena rješavanju potrebe 

za fleksibilnim radnim mjestima i prilikama za umrežavanje i saradnju s freelancerima, 

poduzetnicima i predstavnicima malih firmi. Za ovaj projekat smo pripremili potpunu 

aplikaciju sa idejnim rješenjem i prijedlogom lokacije. U saradnji sa Sektorom za razvojno 

planiranje i upravljanje lokalnim razvojem, ovim projektom aplicirali smo prema 

međunarodnim donatorima poput Ambasade Češke Republike, te Evropske Unije (Program 

Interreg Danube).   

Sa zadovoljstvom možemo istaći da je aplikacija prema Programu Interreg Danube bila 

uspješna, te da će se ovaj projekat implementirati u tekućoj godini. U saradnji sa Općinom 

Kakanj nastojaćemo da implementacijom projekta osiguramo što više benefita za razvoj 

lokalne zajednice. 

EDUKACIJE – seminari, webinari i info sesije 

U toku prethodne godine, kao organizacija učestvovali smo na većem broju seminara, info 

sesija i webinara koji se tiču djelokruga rada Udruženja Razvojni centar općine Kakanj. Kao 

najbitnije izvojili bismo sastanke i seminare na temu  Društvene kohezije u organizaciji 

OSCE-a .  

